
GOUVÈNÈ HOCHUL SIYEN YON LWA ISTORIK KI DEBLOKE ESPAS OTEL KI PA 
ITILIZE ASE POU LOJMAN ABÒDAB  

  
Lejislasyon S.4937C/A.6262B pèmèt otèl klas B yo ki nan distrik zonaj rezidansyèl 

oswa nan 400 pye distri sa yo pou fonksyone kòm espas rezidansyèl pèmanan  
  

Sinyati yon pwojè lwa apre anons Gouvènè Hochul sou Plan Lojman Istorik ki 
koute 25 milya dola nan Bidjè Ane Fiskal 2023  

  
  
Gouvènè Kathy Hochul te siyen jodi a nouvo lejislasyon (S.4937C/A.6262B) pou kreye 
règ ki pi fleksib pou konvèti espas otèl ki pa itilize ase yo an lojman pèmanan. Gouvènè 
Hochul te siyen pwojè lwa yo ak Senatè Brian Kavanagh, Majistra Vil New York la Eric 
Adams, ak defansè lojman ak travay yo.  
  
"Pandan kriz lojman New York la ap kontinye afekte fanmi yo, n ap pran mezi odasye, 
anbrase lide inovan epi n ap panse andeyò bwat la pou ede asire Nouyòkè yo ka jwenn 
aksè ak bon jan kalite lojman abòdab ki an sekirite, ki vivab", Gouvènè Hochul te 
deklare. "Nouvo lwa sa a pèmèt nou atake kriz pri abòdab la tèt pou tèt nou epi konvèti 
espas vid ki pa itilize ase yo an lojman. Mwen remèsye Manm Asanble Cymbrowitz ak 
Senatè Kavanagh paske yo patwone pwojè lwa sa a epi franchi etap sa a pou asire 
Nouyòkè yo gen yon kote pou yo rele lakay yo."  
  

"Konvèti espas otèl ki pa itilize yo an lojman abòdab pral bay plizyè milye Nouyòkè ki an 
difikilte yon kay abòdab nan lokal ki otreman t ap aksesib pou yo", Gouvènè Adjwen 
Antonio Delgado te deklare. "Solisyon kreyatif tankou sa yo bay ekite nan lojman epi 
ede fanmi ki ap fè eksperyans ak sitiyasyon sanzabri oswa enstabilite."  

  
Senatè Eta a Brian Kavanagh te deklare, "Pèmèt konvèsyon espas otèl ki pa itilize 
ase yo an lojman pèmanan abòdab reprezante yon lòt etap enpòtan n ap pran pou mete 
fen nan kriz lojman ki pa abòdab, degèpisman, ak sitiyasyon sanzabri yo ki te antrave 
New York pandan twò lontan. Mwen remèsye Manm Asanble Steve Cymbrowitz pou 
patenarya li nan adopte pwojè lwa sa a atravè lejislati a, Gouvènè Kathy Hochul pou 
lidèchip solid li ak angajman li paske li kenbe pwomès pou asire ke tout moun gen aksè 
ak yon kote pou yo viv ki abòdab, Majistra Eric Adams pou defans li epi pou travay 
administrasyon li a pare pou li fè pou li konvèti otèl yo an kay, Prezidan Rich Maroko ak 
Konsèy Metye Otelri (Hotel Trades Council) a paske yo anbrase koz sa a epi yo toujou 



ap goumen pou bon travay, Ted Houghton nan Gateway Housing pou ekspètiz li ak 
travay san pran souf pou fè sa reyalize, ak anpil founisè lojman abòdab ak defann 
lojman, kay ak sèvis pou Nouyòkè ki sanzabri yo, ak politik sansib sou itilizasyon tè ki 
balanse bezwen lojman ak opòtinite ekonomik, ke yo tout te jwe yon wòl enpòtan nan 
pwomilgasyon lejislasyon sa a."  
  
Manm Asanble Steven Cymbrowitz te deklare, "Lwa sa a kreye yon nouvo zouti 
enpòtan ki kreyatif pou pèmèt espas otèl ki an detrès yo ka konvèti an lojman pèmanan 
nan yon vil ki manke ase lojman sipò ak abòdab yon fason dezespe. Sipò ke lejislasyon 
an te resevwa nan men defansè lojman ak travay yo, Majistra Adams, ak reprezantan 
vil ak eta yo te voye yon mesaj solid ke yo te bezwen adopte mezi sesyon sa a pou fè 
fas ak kriz lojman abòdab Vil New Yoek la pandan y ap soulaje presyon sou byen 
imobilye komèsyal ke pandemi an te lakoz."  
  
Kajistra Vil New York la, Eric Adams, te deklare, "Jodi a, n ap di wi pou plis lojman 
sipò ak abòdab ke Nouyòkè yo bezwen ak merite. Lwa sa a retire fòmalite administratif 
yo epi retire règ demode yo pou nou ka pwofite opòtinite inik sa a. Mwen vle remèsye 
patnè mwen yo nan Lejislati a ak nan HTC paske yo te bay sipò nou te bezwen pou ofri 
Nouyòkè viktwa sa a, ansanm ak Gouvènè Hochul paske li te siyen pwojè lwa sa a pou 
vin lwa."  
  
Nouvo lwa a otorize otèl Klas B ki sitiye nan oswa ki nan yon distans 400 pye nan distri 
ki pèmèt itilizasyon rezidansyèl e ki satisfè kè kritè pou itilize sètifika lokasyon yo ki 
egziste deja pou fonksyone kòm espas rezidansyèl pèmanan. Nouvo pwojè lwa a 
pèmèt otèl sa yo bay lojman pèmanan si yo antre nan yon akò ak Vil la oswa si yo 
resevwa finansman Eta, atravè Lwa sou Loje Vwazen Nou yo ak Diyite (Housing Our 
Neighbors with Dignity Act, HONDA) a.  
  
Nan Diskou devan Asanble Lejislatè Eta Gouvènè Hochul te anonse yon Plan Lojman ki 
koute 25 milya dola sou senk ane ki pral kreye ak prezève 100,000 kay abòdab nan zòn 
iben ak riral yo toupatou nan New York ki gen ladan 10,000 kay ak sèvis sipò. Kòm yon 
pati nan anons sa a, gouvènè a pwopoze pou fasilite konvèsyon otèl yo pou kreye plis 
lojman abòdab. Gouvènè a te sekirize tou yon 100 milyon dola anplis nan finansman 
HONDA pou konvèti pwopriyete komèsyal vid yo ak pwopriyete otèl ki an detrès yo 
atravè eta a.  
  
RuthAnne Visnauskas, ki se Komisè HCR la, te deklare, "Gouvènè Hochul ap abòde 
kriz lojman an tèt pou tèt ak yon plan lojman 25 milya dola, epi lejislasyon konvèsyon 
otèl sa a ajoute yon lòt zouti nan bwat zouti nou an pandan n ap travay pou ogmante 
opòtinite lojman abòdab nan Vil New York epi bay estabilite atravè sèvis sipò sou plas 
pou rezidan ki pi vilnerab nou yo. Nou remèsye Gouvènè Hochul paske li te siyen pwojè 
lwa sa a an lwa epi nou felisite Manm Asanble Cymbrowitz, Senatè Kavanagh, manm 
Lejislati a, ak patnè nou yo nan kominote lojman lokal la paske yo kolabore sou mezi 
enpòtan sa a ki pral kreye kalite lojman ki pwoteje, an sekirite ak abòdab ke Nouyòkè yo 
bezwen."  

Prezidant Konsèy Vil New York la, Adrienne Adams, te deklare, "Lojman abòdab 
enpòtan anpil pou konstwi kominote solid e lwa sa a se yon gwo opòtinite pou Vil New 
York. Yo ta dwe pwofite otèl ki vid ak sa yo ki pa itilize ase yo pou abòde kriz lojman vil 
la, epi nouvo lwa sa a kapab lakòz kay ki pi abòdab pou Nouyòkè yo. Mwen remèsye 
Lidè Majorite a Stewart-Cousins, Prezidan Heastie, Senatè Kavanagh, Manm Asanble 
Cymbrowitz, ak manm Lejislati Eta a paske yo te pase lejislasyon sa a, ak Gouvènè 
Hochul paske li te siyen li an lwa."  
  
Rich Maroko, ki se Prezidan, New York Hotel Trades Council (Konsèy Metye Otelri 
NY) la, te deklare, "Gras ak Gouvènè Hochul, lejislati eta a, ak lidèchip Majistra Adams 
kounye a nou gen yon pwogram entelijan, reflechi ki ka pwoteje bon jan kalite otèl ki se 
kle nan rekiperasyon endistri touristik nou an pandan y ap konvèti pwopriyete otèl ki an 
defayans yo - ki peye salè povrete epi ki se yon flewo sou katye yo - an estòk lojman ki 
nesesè anpil."  

  
Direktè Egzekitif Konferans Lojman New York (New York Housing Conference), 
Rachel Fee, te deklare, "Konferans Lojman New York felisite Gouvènè Hochul ak 
Lejislati Eta New York la paske yo te adopte yon lejislasyon ki pral ede rezoud pwoblèm 
lojman abòdab nou an ak kriz sanzabri nou an. Lè w pèmèt otèl ki pa itilize ase yo epi ki 
gen an detrès finansyèman konvèti an lojman rezidansyèl, sa pral imedyatman bay yon 
lojman an sekirite ak abòdab pou moun k ap viv nan abri ak nan lari yo."  
  
Direktè Egzekitif Jeneral Community Preservation Coporation lan, Rafael E. 
Cestero, te deklare, "Plan lojman Gouvènè Hochul la bay yon divèsite pwogram ak yon 
nivo resous san parèy ki pral ede ranfòse ak revitalize estòk lojman New York la ak 
kominote li yo. Kreye yon pwosesis rasyonalize ak solid pou transfòme otèl ki pa itilize 
ase yo an lojman abòdab ak sipò pou Nouyòkè ki pi vilnerab nou yo se yon etap 
enpòtan pou pi devan. Nou remèsye Senatè Kavanagh ak Manm Asanble Cymbrowitz 
paske yo patwone pwojè lwa a, ak Majistra a ak Gouvènè a pou kolaborasyon ak sipò 
yo sou pwoblèm sa a. Nou pa ka tann pou nou travay ansanm pou ede aplike Plan 
Lojman istorik sa a pou kreye yon New York ki pi abòdab ak ekitab."  
  
Direktè Règleman New York Association for Affordable Housing lan, James 
Lloyd, te deklare, "Gouvènè a ak Lejislati a ap retire fòmalite administratifjiska ki gen 
jiska 93 ane pou delivre kay bay Nouyòkè ki pi vilnerab yo. Jodi a, y ap demontre ke eta 
a kapab re-panse règleman demode yo, ki te pase orijinèlman lè FDR te gouvènè, pou 
atake kriz lojman ak sanzabri a."  
  
Baaba Halm, Vis Prezidan ak Lidè Mache New York la nan Enterprise Community 
Partners, te deklare, "Bezwen pou kreye plis lojman abòdab ki gen bon jan kalite pa 
janm te plis pwononse atravè eta nou an. Adopsyon pwojè lwa sa a pral kreye plizyè 
milye bon nouvo kay abòdab, transfòme lavi Nouyòkè ki nan ensekirite lojman epi ki 
sanzabri AK revitalize bilding otèl ki fèmen ak vid yo an vrè resous kominotè. Nou bat 
bravo pou Gouvènè Hochul, Majistra Adams, Senatè Eta Kavanagh, ak anpil defansè ki 
te jwe yon wòl enpòtan nan fè lejislasyon enpòtan sa a rive nan liy final la."  



 
Eric Rosenbaum, Direktè Egzekitif Jeneral, Project Renewal, te deklare, "Sa se yon 
faktè ki chanje jwèt la! Nou felisite Gouvènè Hochul ak administrasyon li a pou opòtinite 
inik sa a pou fè yon gwo enpak sou lavi plizyè milye Nouyòkè k ap fè fas ak sitiyasyon 
sanzabri. Pa gen anyen ki bay chans pou rekipere ak renouvle pase yon lojman ki 
estab. Nou te wè, depi lè nou te deplase moun ki soti nan abri al nan otèl nan pik 
pandemi an, gwo potansyèl nan konvèsyon otèl yo. Kounye a, gras ak gouvènè a, pou 
anpil moun demenajman sa a pral pèmanan."  
 
Doktè Rosa Gil, Prezidan ak Direktè Egzektiif Jeneral, Comunilife, Inc., te 
deklare "Pwojè Lwa sou Konvèsyon Otèl (Hotel Conversion Bill) la se yon etap enpòtan 
nan kreye chemen pou Nouyòkè ki sanzabri yo pou yo viv nan lojman pèmanan ak 
sèvis apwopriye ak kontribisyon nan yon fason pozitif nan kominote a."  
  
Sarah Watson, Direktris Egzekitif Pwovizwa, Citizens Housing & Planning Council 
te deklare, "Nou trè rekonesan anvè lejislati Eta New York la paske li apwouve anpil 
pwojè lwa pou ede sitiyasyon lojman enpòtan nan Vil New York la. Pwojè Lwa sou 
Konvèsyon Otèl la se yon lwa enpòtan ki pral fasilite reyamenajman otèl ki pa solid an 
lojman pèmanan abòdab pou Nouyòkè ki gen revni fèb ak ansyen sanzabri yo. Vil New 
York bezwen tout opsyon posib nan kit zouti nou an pou fè fas ak ijans lojman nou an e 
lejislasyon sa a pral jwe yon wòl enpòtan nan misyon sa a."  
  
Prezidan Gateway Housing lan, Ted Houghton, te deklare, "Nou dwe fè tout sa nou 
kapab pou abòde mank lojman vil nou an epi fini ak sitiyasyon sanzabri yon fwa pou 
tout. Sa mande plis pase sèlman lajan, li mande mezi inovan pou elimine règleman ki 
demode yo pou reyalize solisyon ki konkrè. Mèsi Gouvènè Hochul, Senatè Kavanagh 
ak Manm Asanble Cymbrowitz pou lidèchip vizyonè nou genyen nan transfòmasyon 
soulajman reglemantè sa a ki nesesè depi lontan an lwa. Mèsi ak gwo kowalisyon 
founisè ki sanzabri a, ekspè lojman yo, travayè sendika otèl yo ak Nouyòkè k ap fè fas 
ak sitiyasyon sanzabri pou efò san pran souf nou yo pou jwenn sipò pou lejislasyon sa 
a. Epi mèsi, Majistra Adams ak Prezidan Adams, pou defans vigoure nou an ki te 
montre nou li posib pou nou panse ak kreyativite nan kriz epi transfòme otèl vid vil nou 
an kay pèmanan, ki abòdab."    
  
Tom Wright, Prezidan ak Direktè Egzekitif Jeneral, Asosyasyon Plan Rejyonal la 
(Regional Plan Assocation, RPA), te deklare, "Pou abòde avèk siksè kriz lojman 
abòdab Vil New York la epi fè kay ki an sekirite ak diy pou tout moun, nou dwe pouswiv 
tout opsyon ki disponib, enkli konvèsyon ki pral ogmante rezèv lojman. RPA kontan pou 
sipòte pwojè lwa sou konvèsyon otèl Gouvènè Hochul la, Majistra Adams ak Senatè 
Kavanaugh e nou pa ka tann pou nou travay avèk yo pou kontinye atake ensekirite 
lojman nan vil la ak nan tout rejyon metwopolitèn lan."  
  

###  

  
  

 



Lòt nouvèl disponib sou sit www.governor.ny.gov 
Eta New York | Chanm Egzekitif | press.office@exec.ny.gov | 518.474.8418  

 
ANILE ENSKRIPSYON OU 

 

https://gcc02.safelinks.protection.outlook.com/?url=http%3A%2F%2Fwww.governor.ny.gov%2F&data=05%7C01%7CRicardo.Pelaez%40otda.ny.gov%7C2b2517bd837c4a7cc56608da4893c002%7Cf46cb8ea79004d108ceb80e8c1c81ee7%7C0%7C0%7C637902096663118674%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=CE9rJCjOZrZO%2FgpO9hB6V5ciQOh8g6ABxK0JlVdV5Zs%3D&reserved=0
mailto:press.office@exec.ny.gov
https://gcc02.safelinks.protection.outlook.com/?url=https%3A%2F%2Fit.cwnls.com%2Fapp%2Fitpage.nsf%2Funsubscribe.xsp%3Faction%3Dunsubscribe%26id%3D1100PRES130301A10FEDFA278525885A0050528E00000000000000000000000000000000&data=05%7C01%7CRicardo.Pelaez%40otda.ny.gov%7C2b2517bd837c4a7cc56608da4893c002%7Cf46cb8ea79004d108ceb80e8c1c81ee7%7C0%7C0%7C637902096663118674%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=NxIHmDFUm9bhS6NWoCz%2FmEdCP3xkVwkLUpMSiWyj2cg%3D&reserved=0

